
Број: 02 - __________                                                                                                     П Р Е Д Л О Г
_______ 2018 година                                                                                                  
С к о п ј е                                      
ЗАПИСНИК
од Четиринаесеттата седница на Управниот одбор на
Фондот за здравствено осигурување на Македонија,
одржана на 7 јуни 2018 година со почеток во 12.00 часот во просториите на Фондот за здравствено осигурување на Македонија

Присутни членови на Управниот одбор:

· Верица Проковиќ, претставник од Министерството за финансии - претседател;
· Д-р Љубиша Каранфиловски, претставник од Сојузот на синдикатите на 

      Македонија – член;

· Проф. Д-р Назми Ејупи, претставник на стопанствениците во Република Македонија  - член;

· Д-р Димитар Димитриевски, претставник на пензионерите во Република Македонија – член;
· Д-р Илбер Бесими, претставник од Лекарската, Фармацевтската и Стоматолошката комора на Македонија – член.
Отсутни членови на Управниот одбор:

· Проф. Д-р Ненад Гавриловиќ, претставник на осигурениците  - член.

Присутни од ФЗОМ:

· Орхан Рамадани, директор на ФЗОМ;
· Данаил Дончев, директор на ФЗОМ;
· М-р Даниела Јовческа Ѓуровска, директор на правниот сектор (делумно присутна);
· Д-р Лила Коџоман, раководител на одделението за дежурна и мобилна контрола (делумно присутна);
· М-р Кристина Христова, директор на секторот за фармација (делумно присутна);
· Д-р Вера Митровска, раководител на одделението за внатрешна контрола (делумно присутна);
· Миле Сугарев, директор на секторот за финансиски прашања (делумно присутен);
· Д-р Наташа Велкова, републички контролор - инспектор (делумно присутна);
· Лидија Маркузанова, раководител на одделението за управување со човечки ресурси (делумно присутна);
· Христо Трповски, раководител на одделението за регрес и судски постапки, во својство на записничар.
Претседателката на Управниот одбор Верица Проковиќ ја отвори и водеше седницата. На почетокот ги запозна присутните дека членот на Управниот одбор Проф. Д-р Ненад Гавриловиќ по пат на е-меил известил оти поради обврски на факултетот, каде треба да одржи испити на студентите, нема да може да присуствува на седницата. Констатира дека Управниот одбор и со присутните пет членови може полноважно да работи и одлучува, по што го прочита претходно доставениот 

П Р Е Д Л О Г - Д Н Е В Е Н  Р Е Д
1. Предлог за донесување на Правилник за изменување и дополнување на Правилникот за начинот на плаќање на здравствените услуги во примарна здравствена заштита; 
2. Предлог за донесување на Правилник за изменување и дополнување на Правилникот за специјализирана медицинска рехабилитација како продолжено болничко лекување; 
3. Предлог за изменување и дополнување на Правилникот за начинот и методологијата за утврдување на референтни цени на лекови; 
4. Предлог за донесување на нова одлука за листа на скапи лекови и одлука за изменување на листа на лекови чии оригинални пакувања се делат; 
5. Предлог за донесување на Правилник за изменување и дополнување на Правилникот за индикациите за остварување на право на ортопедски и други помагала; 
6. Предлог за донесување на Одлука за дополнување на Одлуката за утврдување на референтни цени на ортопедски и други помагала за кои осигурените лица можат да остварат право на товар на Фондот за здравствено осигурување на Македонија; 
7. Одлучување за пријави за склучување на договор, односно анекс на договор за ортопедски и други помагала;
8. Предлог за изменување на договорните надоместоци на јавните здравствени установи; 

9. Предлог за утврдување на референтни цени на здравствени услуги; 
10. Предлог за донесување на Одлука за дополнување на Одлуката за утврдување на договорен надоместок за ПЗУ лаборатории кои работат по упат од матичен лекар (ЛУ1) за 2018 година;
11. Предлог за донесување на Правилник за изменување и дополнување на Правилникот за систематизација на работните места во Фондот за здравствено осигурување на Македонија; 
12. Предлог за донесување на Одлука за утврдување на предлог референтни цени на лекови кои паѓаат на товар на Фондот за здравствено осигурување на Македонија;
13. Разно. 
Потоа наведе дека од Фондот е предложено дневниот ред да се дополни и со разгледување на предлог за донесување на Одлука за изменување на вкупниот договорен надоместок на здравствените установи за обезбедени услуги од областа на специјалистичко-консултативната стоматолошка здравствена заштита за 2018 година.
Предлогот беше едногласно прифатен со што за работата на четиринаесеттата седница, Управниот одбор едногласно го усвои следниот 
Д Н Е В Е Н  Р Е Д
1. Предлог за донесување на Правилник за изменување и дополнување на Правилникот за начинот на плаќање на здравствените услуги во примарна здравствена заштита; 
2. Предлог за донесување на Правилник за изменување и дополнување на Правилникот за специјализирана медицинска рехабилитација како продолжено болничко лекување; 
3. Предлог за изменување и дополнување на Правилникот за начинот и методологијата за утврдување на референтни цени на лекови; 
4. Предлог за донесување на нова одлука за листа на скапи лекови и одлука за изменување на листа на лекови чии оригинални пакувања се делат; 
5. Предлог за донесување на Правилник за изменување и дополнување на Правилникот за индикациите за остварување на право на ортопедски и други помагала; 
6. Предлог за донесување на Одлука за дополнување на Одлуката за утврдување на референтни цени на ортопедски и други помагала за кои осигурените лица можат да остварат право на товар на Фондот за здравствено осигурување на Македонија; 
7. Одлучување за пријави за склучување на договор, односно анекс на договор за ортопедски и други помагала;
8. Предлог за изменување на договорните надоместоци на јавните здравствени установи; 

9. Предлог за утврдување на референтни цени на здравствени услуги; 
10. Предлог за донесување на Одлука за дополнување на Одлуката за утврдување на договорен надоместок за ПЗУ лаборатории кои работат по упат од матичен лекар (ЛУ1) за 2018 година;
11. Предлог за донесување на Правилник за изменување и дополнување на Правилникот за систематизација на работните места во Фондот за здравствено осигурување на Македонија; 
12. Предлог за донесување на Одлука за утврдување на предлог референтни цени на лекови кои паѓаат на товар на Фондот за здравствено осигурување на Македонија;
13. Предлог за донесување на Одлука за изменување на вкупниот договорен надоместок на здравствените установи за обезбедени услуги од областа на специјалистичко-консултативната стоматолошка здравствена заштита од дејностите орална хирургија, ортодонција и протетика за 2018 година;
14. Разно. 
Потоа се пристапи кон разгледување на точките на дневниот ред. 
ТОЧКА 1 -  Предлог за донесување на Правилник за изменување и дополнување на Правилникот за начинот на плаќање на здравствените услуги во примарната здравствена заштита
Даниела Јовческа Ѓуровска го објасни предлогот наведувајќи дека тој се однесува на прецизирање на одредбите што го уредуваат плаќањето на стимулација на здравствените установи што ќе вработат лекар кој прв пат склучува договор со Фондот и за прв пат му е издадено одобрение за број на факсимил, или има издаден број на факсимил кој не е активен повеќе од пет години. Прецизирањето е пред се во однос на денот од кога се пресметува стимулацијата и во однос на оправданите случаи во кои стимулацијата може да мирува, како што се ситуации на отсуство од работа поради болест, повреда или бременост, раѓање и мајчинство, неплатено отсуство, специјализација и слично.

По објаснувањето, членовите на Управниот одбор дискутираа за одделни можни ситуаци кои ги уредува правилникот и како тие би се решиле во праксата. Во дискусијата учествуваа Верица Проковиќ, Илбер Бесими, Љубиша Каранфиловски, а на нивните прашања одговори даваа Даниела Јовческа Ѓуровска и директорот Рамадани.

По разјаснувањето на предлогот и исцрпувањето на дискусијата, Управниот одбор едногласно го донесе предложениот
Правилник

за изменување и дополнување на Правилникот за начинот на плаќање на здравствените услуги во примарна здравствена заштита
ТОЧКА 2 - Предлог за донесување на Правилник за изменување и дополнување на Правилникот за специјализирана медицинска рехабилитација како продолжено болничко лекување
Објаснување на предлогот даде Даниела Јовческа Ѓуровска. Наведе дека предложените  измени на Правилникот произлегоа од потребата за појаснување на начинот и постапката за остварување на правото на специјализирана медицинска рехабилитација,  потребата за наоѓање на начин на остварување на правото на специјализирана медицинска рехабилитација по добиено решение во услови на надминување на рокот за остварување на правото од оправдани причини, како и дополнување и корекции на Листата со индикации за остварување на право на специјализирана медицинска рехабилитација, која е составен дел на Правилникот. Потоа и подетално ги објасни сите одредби што се менуваат. 

Во делот на индикациите за остварување на право на специјализирана медицинска рехабилитација подетално објаснување даде Лила Коџоман.

По објаснувањата следуваше куса дискусија на членовите на Управниот одбор по што Управниот одбор едногласно го донесе предложениот
Правилник

за изменување и дополнување на Правилникот за специјализирана медицинска рехабилитација како продолжено болничко лекување
ТОЧКА 3 - Предлог за изменување и дополнување на Правилникот за начинот и методологијата за утврдување на референтни цени на лекови
Објаснување на предлогот даде Кристина Христова. Наведе дека текстот на правилникот е сообразен на укажувањата на Управниот одбор од минатата седница кога беше симнат од дневниот ред за да се доработи, како и дека предложените измени не претставуваат суштински промени во методологијата за утврдување на референтните цени туку прилагодување на одредени потреби наметнати од праксата.
Потоа Управниот одбор имајќи ги во вид и деталните објаснувања од работниот материјал за седницата, едногласно го донесе предложениот
Правилник

за изменување и дополнување на Правилникот за начинот и методологијата за утврдување на референтни цени на лекови
ТОЧКА 4 - Предлог за донесување на нова одлука за листа на скапи лекови и одлука за изменување на листа на лекови чии оригинални пакувања се делат
Кристина Христова го објасни предлогот наведувајќи дека како скапи лекови се земаат оние чија едномесечна терапија чини над 2.500 денари. Со оглед на тоа дека се работи за специфични и поскапи лекови, тие не се сметаат во квотите на аптеките, а со цел за ефективна контрола врз нивното пропишување и издавање, освен тоа што реализираните рецепти за овие лекови аптеките ги доставуваат до Фондот во посебна фактура, тие приложуваат и копија од валиден медицински документ во кој е наведена индикацијата, дозирањето на лекот и времетраењето на терапијата. Повеќе детали за предлогот на кој работеше комисија во која беа вклучени и претставници од Фармацевтската и Лекарската комора има во работните материјали.  
По ова дискутираа членовите на Управниот одбор при што беше укажано и дека постои тенденција фармацевтската индустрија да ги форсира овие таканаречени скапи лекови поради што Фондот треба да заземе став односно да определи лимит за средствата наменети за нив.

Кристина Христова наведе дека и предлогот за изменување на листата на лекови чии оригинални пакувања се делат е подготвен од комисијата, која направила анализа на Шифрарникот на лекови за примарната здравствена заштита со референтни цени објавен на веб страната на Фондот. Како лекови чии оригинални пакувања се делат се селектирани лековите кои имаат пакување поголемо од 30 единици фармацевтска дозажна форма а исклучок се два лека поради нивниот специфичен начин на дозирање. Комисијата дошла до заклучок дека Листата на лекови чии оригинални пакувања се делат треба да се дополни со девет нови лекови а од неа да се избришат два лека затоа што претходно биле избришани од Шифрарникот. Со тоа, како лекови чии пакувања се делат ќе бидат утврдени вкупно триесет и четири лека. 
По ова, расправата по четвртата точка на дневниот ред беше заклучена и Управниот одбор едногласно ги донесе предложените
Одлука

за утврдување на скапи лекови од Листата на лекови кои паѓаат на товар на Фондот за здравствено осигурување на Македонија што се издаваат на рецепт во примарната здравствена заштита

и 

Одлука

за утврдување на лековите чии оригинални пакувања се делат
ТОЧКА 5 - Предлог за донесување на Правилник за изменување и дополнување на Правилникот за индикациите за остварување на право на ортопедски и други помагала
Објаснување на предлогот даде Вера Митровска како претседателка на комисијата за ортопедски и други помагала на Фондот. Ги образложи одделните предложени измени и дополнувања кои се однесуваат на помагалата инвалидска количка, ортопедски чевли, слушни импланти, и повеќеосовински пневматски коленски зглоб, заклучувајќи дека тие претставуваваат проширување на правата на осигурениците. Покрај наведеното, овие измени на правилникот опфаќаат и корекциии во Списокот на ортопедски и други помагала кој е негов составен дел.
По објаснувањето зеде збор Илбер Бесими. Укажа дека во правилникот не е предвидено помагалата да се издаваат по препорака на специјалист трауматолог, како и дека роковите на користење на помагалата се подолги од оптималното, па предложи да се разгледаат можностите за вклучување и на трауматолозите и за скратување на роковите на користење, посебно на некои помагала. 
Вера Митровска одговори дека во врска со тие предлози би било добро да се даде подетален пишан предлог кој би можел да биде анализиран од комисијата, односно од Фондот. 

По ова, Управниот одбор едногласно го донесе предложениот 

Правилник

за изменување и дополнување на Правилникот за индикациите за остварување на право на ортопедски и други помагала
ТОЧКА 6 – Предлог за донесување на Одлука за дополнување на Одлуката за утврдување на референтни цени на ортопедски и други помагала за кои осигурените лица можат да остварат право на товар на Фондот за здравствено осигурување на Македонија
И за шестата точка на дневниот ред објаснување на предлогот даде Вера Митровска. Наведе дека Осигурените лица со дијагноза вроден недостиг на долен екстремитет и колк немаат можност да ги користат ортопедските помагала - протези за нозе со составните делови кои се во состав на истите, а се предвидени во Списокот на ортопедски помагала. Поради тоа за оваа категорија на осигуреници се предлага воведување на ново ортопедско помагало - повеќеосовински пневматски коленски зглоб, со цел да се постигне функција на протезата која им неопходна за секојдневни движења. 
По објаснувањето, Управниот одбор без дискусија, едногласно ја донесе предложената
Одлука

за дополнување на Одлуката за утврдување на референтни цени на ортопедски и други помагала за кои осигурените лица можат да остварат право на товар на Фондот за здравствено осигурување на Македонија
ТОЧКА 7 – Одлучување за пријави за склучување на договор, односно анекс на договор за ортопедски и други помагала
Во рамките на оваа точка од дневниот ред, Управниот одбор согласно членот 11, став 3 и 4 на Правилникот за индикациите за остварување на право на ортопедски и други помагала, одлучуваше во врска со поднесените пријави за склучување на договор, односно анекс на договор за ортопедски и други помагала. Беа разгледани следните пријави односно барања: 1. Барање од Медикапро (ФЗОМ број 10-4664/1 од 23.3.2018 година); 2. Барање од Зегин фарм Скопје (ФЗОМ број 10-4682/1 од 26.3.2018 година); 3. Барање од Моја аптека (ФЗОМ број 10-4683/1 од 26.3.2018 година); 4. Барање од Славеј (ФЗОМ број 10-4243/1 од 16.3.2018 година); 5. Барање од Бауерфеуинд (ФЗОМ број 10-5056/1 од 30.3.2018 година); 6. Барање од Медикус Хелп (ФЗОМ број 10-5057/1 од 30.3.2018 година); 7. Барање од Виа Фарм (ФЗОМ број 10-5916/1 од 23.3.2018 година); 8. Барање од Еуро-фарм (ФЗОМ број 10-5297/1 од 4.4.2018 година); 9. Барање од Бродлек (ФЗОМ број 10-5295/1 од 4.4.2018 година); и 10. Барање од  Еурофарм (ФЗОМ број 10-5294/1 од 4.4.2018 година).

Постапката уредена со правилникот и постапувањето на стручната служба, односно на комисијата за ортопедски и други помагала на Фондот ја изложи претседателката на комисијата Вера Митровска. Наведе дека постапувајќи по пријавите, комисијата ги презеде сите предвидени активности и подготви образложение за секоја одделна пријава. Од тоа произлезе да се подготват три предлог одлуки за склучување на договори и седум предлог одлуки за склучување на анекси на договорите што Фондот ги има склучено со ортопедските куќи.
По излагањето на Вера Митровска и дискусијата што следеше, Управниот одбор едногласно ги донесе следните одлуки:

1. Одлука за склучување на анекс на договор за издавање на ортопедски и други помагала за ПЗУ Аптека Еурофарм Битола (бр. 02-8514/8 од 12 јуни 2018 год.)

2. Одлука за склучување на анекс на договор за издавање на ортопедски и други помагала за ПЗУ Аптека Еуро-Фарм дооел Битола (бр. 02-8514/9 од 12 јуни 2018 год.)

3. Одлука за склучување на анекс на договор за издавање на ортопедски и други помагала за Центар за ортотика и протетика Славеј АД Скопје (бр. 02-8514/10 од 12 јуни 2018 год.)

4. Одлука за склучување на анекс на договор за издавање на ортопедски и други помагала за ПЗУ Аптека Зегин Фарм Скопје (бр. 02-8514/11 од 12 јуни 2018 год.)

5. Одлука за склучување на анекс на договор за издавање на ортопедски и други помагала за ПЗУ Аптека Моја Аптека Скопје (бр. 02-8514/12 од 12 јуни 2018 год.)

6. Одлука за склучување на договор за издавање на ортопедски и други помагала за ДПВНТ Медикус Хелп Скопје (бр. 02-8514/13 од 12 јуни 2018 год.)

7. Одлука за склучување на договор за издавање на ортопедски и други помагала за ДТМУ Бауерфеинд дооел Скопје (бр. 02-8514/14 од 12 јуни 2018 год.)

8. Одлука за склучување на договор за издавање на ортопедски и други помагала за ДТУ Медикапро дооел Скопје (бр. 02-8514/15 од 12 јуни 2018 год.)

9. Одлука за склучување на анекс на договор за издавање на ортопедски и други помагала за ПЗУ Аптека Бродлек Македонски Брод (бр. 02-8514/16 од 12 јуни 2018 год.)

10. Одлука за склучување на анекс на договор за издавање на ортопедски и други помагала за ПЗУ Аптека Виа Фарм Вевчани (бр. 02-8514/17 од 12 јуни 2018 год.)

ТОЧКА 8 – Предлог за изменување на договорните надоместоци на јавните здравствени установи
Предлогот го објасни Миле Сугарев. Наведе дека со него се опфатени измени на договорените надоместоци на седумнаесет јавни здравствени установи, од кои за дванаесет се предлага намалување. Намалувањето е направено по известување од клиниките и Министерството за здравство дека лицата за кои беа одобрени финансиски средства за исплата на плата за приватните специјализанти, не ја обавуваат специјализацијата во тие клиники. Потоа се осврна на причините за намалување на надоместокот на секоја одделна установа, по што ги објасни и причините за зголемувањето на надоместоците на пет јавни здравствени установи. На крајот додаде и дека покрај измените кај наведените седумнаесет, треба да се утврди надоместокот и за една нова јавна здравствена установа – Општата болница со проширена дејност – Кочани. Оваа установа е новоформирана со одлука на Владата преку спојување на Здравствениот дом Кочани и Општата болница Кочани. Со спојувањето, тие  две установи ќе престанат, па нивниот надоместок ќе се пренесе на новата болница со проширена дејност.
По објаснувањето, Управниот одбор едногласно донесе
Одлука 
за изменување на Одлуката за утврдување на вкупниот договорен надоместок на јавните здравствени установи за 2018 година
и
Одлука 
за утврдување на вкупниот договорен надоместок на јавната здравствена установа Општа болница со проширена дејност – Кочани за 2018 година

со кои се утврдија нови договорни надоместоци за седумнаесет јавни здравствени  установи и договорен надоместок за Општата болница со проширена дејност – Кочани.

ТОЧКА 9 – Предлог за утврдување на референтни цени на здравствени услуги
Објаснување на предлогот даде Наташа Велкова која наведе дека во предлогот се опфатени нови специјалистичко-консултативни здравствени услуги, и тоа тринаесет од областа на инфективните болести и четири од областа на дигестивната хирургија. Предлогот опфаќа и нови цени кои се предлагаат за четири постоечки болнички пакети на услуги  од областа на пластичната и реконструктивната хирургија.
Пo излагањето дискутираа и членовите на Управниот одбор при што поставија и неколку прашања за одделни услуги на кои одговори даваше Наташа Велкова.

Потоа, прифаќајќи ги предлозите, Управниот одбор едногласно донесе
Одлука
за изменување на Одлуката за утврдување на референтни цени за пакети на завршени здравствени услуги од болничката здравствена заштита од областа на пластичната и реконструктивната хирургија и торакална и васкуларна хирургија
и 

Одлука

за дополнување на одлуката за утврдување на референтни цени за пакетите на завршени епизоди на лекување за специјалистичко – консултативна здравствена заштита – амбулантски
ТОЧКА 10 – Предлог за донесување на Одлука за дополнување на Одлуката за утврдување на договорен надоместок за ПЗУ лаборатории кои работат по упат од матичен лекар (ЛУ1) за 2018 година
Миле Сугарев објасни дека предлогот се однесува на една здравствена установа – ординација по педијатрија која врши лабораториски испитувања во специјалистичко-консултативната здравствена заштита, а која од Министерството за здравство добила решение за работа во мрежата на здравствени установи. Фондот е обврзан да склучи договор и да определи договорен надоместок за установата која е вклучена во мрежата.

По објаснувањето, Управниот одбор едногласно ја донесе предложената 
Одлука 
за изменување на Одлуката за утврдување на висината на вкупниот договорен надоместок на здравствените установи за обезбедени услуги од лабораториските испитувања во специјалистичко-консултативната здравствена заштита за 2018 година
со која се утврди договорниот надоместок за една здравствена установа.
ТОЧКА 11 – Предлог за донесување на Правилник за изменување и дополнување на Правилникот за систематизација на работните места во Фондот за здравствено осигурување на Македонија
По објаснувањето дадено од Лидија Маркузанова, која наведе дека предложените измени и дополнувања се согласно заклучок на Владата заради распределување на лица од Секретаријатот за спроведување на Охридскиот договор, Управниот одбор по кусата дискусија едногласно го донесе предложениот

Правилник

за изменување и дополнување на Правилникот за систематизација на работните места во Фондот за здравствено осигурување на Македонија
ТОЧКА 12 – Предлог за донесување на Одлука за утврдување на предлог референтни цени на лекови кои паѓаат на товар на Фондот за здравствено осигурување на Македонија
Објаснување за оваа точка на дневниот ред даде Кристина Христова. Потсети дека донесувањето на оваа одлука е дел од постапката за утврдување на референтни цени за лековите кои паѓаат на товар на Фондот, по што ќе следи период од петнаесет дена во кој овластените субјекти за дистрибуирање на лековите ќе можат да даваат забелешки. 

По објаснувањето дискутираа членовите на Управниот одбор при што поставуваа прашања за видот на забелешките кои најчесто се даваат и начинот на усогласување со нивните подносители.

Потоа, Управниот одбор едногласно ја донесе предложената
Одлука

за утврдување на предлог референтни цени на лекови 
ТОЧКА 13 - Предлог за донесување на Одлука за изменување на вкупниот договорен надоместок на здравствените установи за обезбедени услуги од областа на специјалистичко-консултативната стоматолошка здравствена заштита од дејностите орална хирургија, ортодонција и протетика за 2018 година
Миле Сугарев објасни дека предлогот се однесува на две здравствени установи кои од Министерството за здравство добиле решение за работа во мрежата на здравствени установи. Како што беше кажано во врска со точката 10, Фондот во ваквите ситуации е обврзан да склучи договор и да определи договорен надоместок за установите.

По објаснувањето, Управниот одбор едногласно ја донесе предложената 
Одлука 
за изменување на Одлуката за утврдување на висината на вкупниот договорен надоместок на здравствените установи за обезбедени услуги од областа на специјалистичко-консултативната стоматолошка здравствена заштита од дејностите орална хирургија, ортодонција и протетика за 2018 година
со која се утврди договорен надоместок за две здравствени установи.

По донесувањето на одлуката од точката 13, бидејќи не беа дадени предлози за расправање во рамките на точката 14 - Разно, дневниот ред беше исцрпен и Управниот одбор во 14.40 часот заврши со работата на четиринаесеттата седница. 
 Записничар,                                                Управен одбор

                          Христо Трповски                                               Претседател,

                                                                        Верица Проковиќ
Овој записник беше едногласно усвоен од Управниот одбор на седницата одржана на 11 јуни 2018 година.

